
SUĠĠERIMENTI

Il-Kumitat għas-Suq Intern u l-Ħarsien tal-Konsumatur jistieden lill-Kumitat għall-Industrija, 
ir-Riċerka u l-Enerġija, bħala l-kumitat responsabbli, biex jinkorpora s-suġġerimenti li ġejjin 
fil-mozzjoni għal riżoluzzjoni tiegħu:

1. Jilqa’ b’sodisfazzjon il-Komunikazzjoni tal-Kummissjoni lill-Parlament Ewropew, lill-
Kunsill, lill-Kumitat Ekonomiku u Soċjali u lill-Kumitat għar-Reġjuni dwar ir-reviżjoni 
tal-politika industrijali ta’ nofs it-terminu (COM(2007)0374) u jenfasizza li settur 
industrijali li qed jirnexxi huwa essenzjali għall-kisba ta’ l-objettivi ta’ Liżbona;

2. Jirrikonoxxi li s-settur qed jiffaċċja futur li joffri sfida minħabba l-globalizzazzjoni, l-
iżvilupp teknoloġiku u l-ambjent;

3. Huwa ta' l-opinjoni li suq intern miftuħ u kompetittiv fis-servizzi u fl-industrija 
jikkontribwixxi għall-kapaċità ta' l-innovazzjoni u għaż-żieda tal-kompetittività tas-settur 
industrijali; huwa ta’ l-opinjoni li l-politika għall-kompetizzjoni hija kruċjali biex ikun 
żgurat li l-konsumaturi jibbenefikaw minn suq Ewropew miftuħ;

4. Jiddispjaċih għall-fatt li r-rabta  bejn l-UE u l-politika industrijali nazzjonali hija dgħajfa 
u jistieden lill-Kummissjoni u lill-Istati Membri biex jaħdmu ħalli jsaħħu din ir-rabta;

5. Jenfasizza l-importanza ta’ skema ta’ akkwist pubbliku effiċjenti għall-kompetittività ta’ 
l-industrija Ewropea; jemmen li l-akkwist pubbliku qabel il-kummerċjalizzazzjoni huwa 
għodda importanti biex l-innovità ta’ l-intrapriżi Ewropej tingħata spinta; iħeġġeġ lill-
Istati Membri biex jirrevedu l-politiki ta’ akkwist pubbliku tagħhom fid-dawl ta’ dan u 
jitlob lill-Kummissjoni biex tippromwovi l-qsim ta’ l-aħjar prattika f’dan il-qasam;

6. Jilqa’ b’sodisfazzjon l-inizjattiva tal-Kummissjoni li tiggwida s-suq u jappoġġja l-objettiv 
tagħha li trawwem kundizzjonijiet favorevoli għall-ħolqien ta’ swieq ta’ prodotti 
innovattivi u servizzi f’oqsma speċifiċi ta’ valur għoli għas-soċjetà; iħeġġeġ lill-
Kummissjoni biex turi l-impenn tagħha għal leġiżlazzjoni aħjar f’dan ir-rigward u jitlob li 
tingħata attenzjoni biex soluzzjonijiet teknoloġiċi speċifiċi ma jkunux preferuti minn 
oħrajn; 

7. Jilqa' l-proposti tal-Kummissjoni dwar il-konsolidazzjoni tas-suq Ewropew tat-tagħmir ta' 
difiża u dwar it-titjib tal-kompetittività globali ta' l-intrapriżi tad-difiża ta’ l-UE;

8. Ifakkar fl-importanza ta' l-inizjattiva li għandha l-għan li tistabbilixxi l-"Liġi għan-
Negozji Żgħar" fuq livell Ewropew b’mod partikolari bħala opportunità biex jitnaqqas il-
piż tar-regolamentazzjoni li jaffaċċjaw l-SMEs permezz ta’ eżenzjonijiet; jistieden lill-
Kummissjoni biex tikkunsidra b’mod sistematiku l-SMEs b’konnessjoni ma’ l-inizjattivi 
kollha tagħha fis-settur industrijali, minħabba l-irwol deċisiv tagħhom f’termini ta’ 
żvilupp u impjieg;

9. Jenfasizza l-importanza li tkun ippreservata s-saħħa ta' l-industrija Ewropea permezz tal-
qafas politiki ta' kompetizzjoni u tas-swieq miftuħa, u jixtieq li tkun ikkunsidrata l-
adattazzjoni tal-qafas regolamentarju Ewropew u tar-regoli u l-istandards internazzjonali 

applikabbli għall-kummerċ sabiex ikunu promossi l-kundizzjonijiet ekwitabbli ta' 
kompetizzjoni fuq skala internazzjonali;

10. Jilqa’ b’sodisfazzjon il-gruppi ta’ sħubija mwaqqfin mill-Kummissjoni, bħall-CARS 21 u 
l-Grupp ta’ Livell Għoli dwar it-Tessuti; jemmen li dawn il-gruppi huma fora importanti 
għat-tisħiħ tal-politika industrijali ta’ l-UE;

11. Ifakkar li politika ambizzjuża dwar id-drittijiet tal-proprjetà intelletwali hija element 
ewlieni fil-kompetittività ta’ intrapriżi industrijali u b’mod partikolari ta’ l-SMEs, u li 
għalhekk huwa kruċjali li tintlaħaq ftehima dwar il-brevetti tal-Komunità u dwar sistema 
ta’ litigazzjoni dwar brevetti għall-UE kollha, kif ukoll li jiżdiedu l-isforzi tas-servizzi 
doganali fil-ġlieda kontra l-iffalsifikar;

12. Jappoġġja l-programm tal-Kummissjoni li għaddej bħalissa biex jiġi ssimplifikat u 
mtejjeb l-ambjent regolatorju u biex jitnaqqsu l-piżijiet amministrattivi;

13. Ifakkar fl-importanza ta’ sistemi ta’ standardizzazzjoni moderni u jħeġġeġ lill-
Kummissjoni biex tħaffef l-implimentazzjoni ta’ standards ta’ approċċ ġodda, filwaqt li 
jiġu rispettati l-bżonnijiet tal-SMEs u tissaħħaħ il-parteċipazzjoni tar-rappreżentanti ta’ l-
SMEs;

14. Jinkoraġġixxi lill-Kummissjoni biex tippreżenta proposta għal direttiva dwar l-
istabbiliment ta’ sett komuni konsolidat ta' taxxi imposti fuq il-kumpaniji għal dawk l-
Istati Membri li jilqgħu din l-inizjattiva;

15. Jinsab imħasseb ħafna dwar il-futur imbiegħed tas-settur tal-farmaċewtika u b’mod 
partikolari dwar il-vulnerabilità tar-riċerka u l-iżvilupp fl-Ewropa u dwar in-nuqqas ta’ 
suq wieħed effettiv u li jiffunzjona f’dan is-settur; jistieden lill-Kummissjoni u lill-Istati 
Membri biex jindirizzaw din il-kwistjoni b’mod urġenti;

16. Jappella biex tkun żviluppata politika industrijali sostenibbli li b’mod partikolari tistimula  
l-innovazzjoni ekoloġika b’kunsiderazzjoni tal-bidla fil-klima li qed taffettwa l-pjaneta; 
jinkoraġġixxi lill-intrapriżi biex jaħtfu l-opportunitajiet offruti mis-swieq tat-teknoloġiji l-
ġodda u biex jiffukaw l-isforzi tagħhom fuq it-tnaqqis ta' l-emissjonijiet tal-karbonju u 
tat-tniġġis lokali min-naħa l-waħda u fuq it-titjib ta' l-effiċjenza ta' l-enerġija, flimkien 
ma’ miżuri li jippromwovu sorsi ta’enerġija li jiġġeddu u li jiżguraw l-użu sikur u 
sostenibbli tar-riżorsi naturali min-naħa l-oħra.

17. Jenfasizza l-urġenza li jitwaqqaf suq madwar l-Unjoni Ewropea għall-fondi mmirati 
għall-kumpaniji żgħar li għadhom jibdew u li għandhom potenzjal kbir permezz tat-
tneħħija tar-regolamentazzjoni eżistenti u tax-xkiel fiskali għall-investimenti kapitali 
ġodda tal-kumpaniji żgħar Ewropej li huma l-iktar innovattivi;

18. Jinkoraġġixxi lill-Kummissjoni biex tintensifika l-monitoraġġ tas-suq tagħha tal-katina 
tal-provvista tal-prodotti industrijali u tal-konsumatur, inklużi d-distributuri u l-bejjiegħa 
‘downstream’ biex ikun żgurati kundizzjonijiet kompetittivi fl-istadji kollha tal-katina tal-
provvista.

19. Jilqa’ b’sodisfazzjon il-kontribuzzjoni sinifikanti tal-politika ta’ koeżjoni għall-

assikurazzjoni tal-kompetizzjoni fis-settur industrijali u jinkoraġġixxi lill-Istati Membri 
biex jiffukaw iktar l-investimenti tagħhom fuq il-Fond Ewropew għar-Rikostruzzjoni u l-
Iżvilupp u fuq il-Fond Soċjali Ewropew f’oqsma li jippromwovu t-tkabbir tal-kapital 
uman, tar-riċerka, ta’ l-innovazzjoni, ta’ l-imprenditorjat u ta’ l-assistenza ta’ l-intrapriżi 
żgħar u medji;

20. Jappoġġja lill-Kummissjoni fil-pass tagħha biex il-proposti leġiżlattivi l-ġodda kollha 
jkunu sottomessi għal evalwazzjoni intensiva u rigoruża ta’ l-impatt tagħhom, u b’mod 
partikolari għandu jkun ivverifikat jekk il-proposti għandhomx implikazzjonijiet mhux 
favorevoli għall-iffunzjonar tas-suq intern jew għall-kompetittività tan-negozji Ewropej; 
jistieden lill-Kummissjoni biex tikkunsidra l-kompetittività bħala objettiv fil-qalba ta’ l-
Istrateġija ta’ Liżbona, b’mod partikolari rigward il-proposti leġiżlattivi relatati mal-
ħarsien tal-konsumatur, mal-klima u ma’ l-ambjent;

